
Ayon kay An-Nawas bin Sam™an Al-Ansariy (malugod si Allah sa kanya) na nagsabi:
{Nagtanong ako sa Sugo ni Allah (basbasan siya ni Allah at pangalagaan) tungkol sa
pagsasamabuting-loob at kasalanan, kaya nagsabi siya: "Ang pagsasamabuting-loob ay
ang kagandahan ng asal. Ang kasalanan ay ang anumang lumigalig sa dibdib mo at

nasuklam ka na makabatid niyon ang mga tao."}
[Tumpak] [Nagsalaysay nito si Imam Muslim]

Tinanong ang Propeta (basbasan siya ni Allah at pangalagaan) tungkol sa pagmamabuting-
loob at kasalanan, kaya nagsabi siya: Ang pinakadakila sa mga kakanyahan ng
pagsasamabuting-loob ay ang kagandahan ng kaasalan kay Allah sa pamamagitan ng
pangingilag magkasala at sa nilikha sa pamamagitan ng pagbata ng perhuwisyo, kakauntian
ng galit, pagkamasayahin ng mukha, kaayahan ng pagsasalita, pagpapanatili ng ugnayan,
pagtalima, kabaitan, kabutihang-loob, at kagandahan ng pakikisalamuha at pakikisama.
Hinggil naman sa kasalanan, ito ang anumang kumilos sa sarili na mga napaghihinalaan,
nag-atubili nang walang pagkapanatag ang dibdib doon, at nangyari sa puso dahil doon ang
pagdududa at ang pangamba sa pagiging ito ay isang pagkakasala at hindi ka nagnais na
maglantad nito dahil sa pagiging ito ay pangit sa mga prominente at mga ideyal sa mga tao
at mga lubos sa kanila. lyon ay dahil ang kaluluwa, ayon sa kalikasan nito, ay nakaiibig sa
pagkabatid ng mga tao sa kabutihan nito. Kaya kapag nasuklam ito sa pagkabatid sa ilan sa
mga gawain nito, iyon ay kasalanang walang kabutihan doon.

